
J A V N I   P O Z I V

Ministarstvo za urbanizam, prostorno uređenje i zaštitu okoline Bosansko-podrinjskog kantona Goražde u saradnji sa Ustavnom i zakonodavno - pravnom komisijom i Komisijom za urbanizam, prostorno uređenje, stambeno - komunalnu politiku, infrastrukturu i zaštitu okoline Skupštine BPK - a Goražde organizuje: 

· Javnu raspravu o Nacrtu Zakona o izmjenama i dopunama Zakona o zaštiti od buke  .
Javna rasprava će se održati u slijedećim terminima:

· dana 04.12.2012. godine (utorak ) sa početkom u 11,00 sati u Sali Skupštine BPK Goražde;

· dana 05.12.2012. godine (srijeda) sa početkom u 11,00 sati u Sali Općine Foča – Ustikolina.

· dana  06.12.2012. godine (četvrtak) sa početkom u 11,00 sati u Sali Općine Pale – Prača;
Pozivaju se sva zainteresovana fizička i pravna lica da svojim prisustvom uzmu učešće u Javnoj raspravi pomenutog Nacrta Zakona. 

Svi zainteresovani navedeni Nacrt Zakona mogu naći na službenoj web stranici Bosansko-podrinjskog kantona Goražde: www.bpkgo.ba., a tekst Nacrta Zakona može se  preuzeti i u prostorijama Ministarstva za urbanizam, prostorno uređenje i zaštitu okoline, u ul. Višegradska 2a, II sprat, kancelarija br. 19.                                              
Prijedlozi, primjedbe i sugestije na ovaj Zakon mogu se dostaviti i pismenim putem na slijedeću adresu:

Ministarstvo za urbanizam, prostorno uređenje i zaštitu okoline Bosansko- podrinjskog kantona Goražde

                                              Ul. Višegradska br. 2a

                                                    73 000 Goražde.

Na osnovu člana 17.c) i 23.b) Ustava Bosansko-podrinjskog kantona Goražde (“Službene novine Bosansko-podrinjskog kantona Goražde”, broj: 8/98, 10/00 i 5/03) i člana 106. Poslovnika Skupštine Bosansko-podrinjskog kantona Goražde (“Službene novine Bosansko-podrinjskog kantona Goražde”, broj: 10/08), Skupština Bosansko-podrinjskog kantona Goražde, na ______ redovnoj sjednici, održanoj dana   __________ 2012. godine  d o n o s i: 

                                                                                                     -N A C R T-

ZAKON
O IZMJENAMA I DOPUNAMA ZAKONA O ZAŠTITI OD BUKE
Član 1.
U Zakonu o zaštiti od buke (“Službene novine Bosansko-podrinjskog kantona Goražde”, broj 5/05) član 22. mijenja se i glasi:

„Mjerenje buke vrši pravna osoba koju ovlasti Ministarstvo i koja je registrovana za obavljanje te djelatnosti, a raspolaže kadrom i opremom u skladu sa važećim zakonskim propisima. 

Ministarstvo će svojim provedbenim propisom regulisati uslove koje mora ispunjavati pravna osoba da bi mogla obavljati poslove iz stava 1. ovog člana.

Ministarstvo je dužno najkasnije u roku od 90 dana od dana stupanja na snagu ovog Zakona

donijeti provedbeni propis iz stava 2. ovog člana.“

Član 2.

Član 27. mijenja se i glasi:

„Nadzor nad primjenom ovog Zakona, u okviru svojih nadležnosti,  vrše Kantonalna uprava za inspekcijske poslove i nadležna općinska inspekcija.“  

Član 3.
Član 28. mijenja se i glasi:

 “Inspekcijski nadzor nad provođenjem ovog Zakona obavlja ekološka inspekcija, komunalna, urbanističko-građevinska, saobraćajna i inspekcija zaštite na radu, svaka iz svoje nadležnosti. Poslove inspekcijskog nadzora nad sprovođenjem ovog Zakona sprovode općinski inspektori za objekte koji su dobili urbanističku saglasnost, građevinsku dozvolu i upotrebnu dozvolu od nadležne općinske službe, a kantonalni inspektori za objekte za koje su urbanističku saglasnost, građevinsku dozvolu i upotrebnu dozvolu dobili od Ministarstva.
Na rješenje kantonalnog i općinskog inspektora može se izjaviti žalba Ministarstvu.

Žalba protiv rješenja inspektora ne odlaže izvršenje rješenja.

Protiv rješenja Ministarstva može se pokrenuti upravni spor kod nadležnog suda.“

Član 4.

Iza člana 28. dodaje se novi član 28a. koji glasi:

„U obavljanju nadzora iz člana 28. stav 1. ovog Zakona inspekcije, svaka u okviru svoje nadležnosti, ovlaštene su:

1. Narediti akustička mjerenja kod pravnih i fizičkih lica koja koriste izvor buke u sredini u kojoj ljudi rade i borave;
2. Narediti preduzimanje propisanih utvrđenih mjera za zaštitu od buke;
3. Zabraniti upotrebu izgrađenog, odnosno rekonstruisanog građevinskog objekta ako nisu provedene mjere za zaštitu od buke, dok se te mjere ne provedu;
4. Zabraniti upotrebu izvora buke dok se ne preduzmu mjere za zaštitu od buke;
5. Zabraniti obavljanje djelatnosti i ostalih aktivnosti koje zbog buke ometaju odmor i noćni mir, ako to nije moguće postići mjerom iz tačke 4. ovog člana;
6. Zabraniti upotrebu strojeva, transportnih sredstava, uređaja i opreme koji nemaju podatke o zvučnoj snazi koju emituju pod određenim uslovima upotrebe;

7. Zabraniti obavljanje djelatnosti, odnosno drugih aktivnosti ako su iste započete bez rješenja nadležnog organa uprave odnosno općinske službe, kojim se utvrđuje da su provedene mjere za zaštitu od buke.“
Član 5.

Ovaj zakon stupa na snagu osmog dana od dana objavljivanja u “Službenim novinama Bosansko-podrinjskog kantona Goražde.“

                   S K U P Š T I N A                                     PREDSJEDAVAJUĆI SKUPŠTINE
BOSANSKO-PODRINJSKOG KANTONA 
         G O R A Ž D E                                                          Nazif Uruči, dipl.politolog
Broj: ______________/12
________________2012. godine
           G o r a ž d e                                                                            
O b r a z l o ž e nj e

I  USTAVNI OSNOV

Ustavni osnov za donošenje Zakona o izmjenama i dopunama Zakona o zaštiti od buke sadržan je u poglavlju III Ustava Bosansko-podrinjskog kantona Goražde (članovi 15., 17. i 18.).

II  RAZLOZI ZA DONOŠENJE ZAKONA

Osnovni razlog za donošenje izmjena i dopuna Zakona o zaštiti od buke je uređenje oblasti mjerenja buke u smislu preciziranja načina izbora pravne osobe za mjerenje buke, te uslovi koje one moraju ispunjavati, što će se regulisati donošenjem provedbenog propisa od strane Ministarstva. Na ovaj način bi se postigla efikasnija i potpunija zaštita od buke u sredini u kojoj ljudi rade i borave.

Donošenjem ovog Zakona se prvenstveno omogućava donošenje provedbenog propisa, kojim će se regulisati uslovi za davanje saglasnosti za obavljanje stručnih poslova mjerenja buke. U osnovnom Zakonu to nije bio slučaj, pa je rezultat toga da na području Bosansko-podrinjskog kantona Goražde nema izabrane pravne osobe koja se bavi tom djelatnošću. Pored toga, u ovom Zakonu su definisane nadležnosti inspekcije u smislu bolje zaštite od buke.

III SADRŽAJ ZAKONA

Članom 1. preciznije je definisan  izbor pravne osobe za mjerenje buke, što će se detaljnije regulisati provedbenim propisom, kao i rok za donošenje tog propisa.

Članovima 2., 3. i 4. precizirane su nadležnosti u oblasti inspekcijskog nadzora nad provođenjem ovog Zakona. Navedene izmjene i dopune je bilo neophodno izvršiti  u cilju bolje zaštite od buke i efikasnosti u radu.

IV  FINANSIJSKA SREDSTVA

Za provođenje ovog Zakona nije potrebno obezbijediti dodatna sredstva u Budžetu Bosansko-podrinjskog kantona Goražde.

Босна и Херцеговина


Федерација Босне и Херцеговине


Босанско – подринјски кантон Горажде


МИНИСТАРСТВО ЗА УРБАНИЗАМ, ПРОСТОРНО УРЕЂЕЊЕ И ЗАШТИТУ ОКОЛИНЕ





Bosna i Hercegovina


Federacija Bosne i Hercegovine


Bosansko – podrinjski kanton Goražde


MINISTARSTVO ZA URBANIZAM,


PROSTORNO UREĐENJE I ZAŠTITU OKOLINE




















